
AS LINAS DA CONCIENCIA.
CASTELAO ILUSTRADOR E DESENADOR

Xosé Diaz
Desefiador

Resumo: O labor de Castelao como grafista e sobre todo como ilustrador —e
na ilustracién inclto o humor grifico— foron, sen ddbida, as m4is importantes
facetas da sta poliédrica personalidade creativa, pois ambas as duas disciplinas se

impregnaron coa sta mellor dimensién humana: a conciencia politica.

Abstract: Castelao works as a graphic artist and illustrator —and all as included
in the graphic-illustration mood— was undoubtedly the most important aspects
of his multifaceted creative personality, as both disciplines were impregnated
with their best human dimension: consciousness policy.

Foi no trazo, na lifia, no debuxo, onde o talento de Castelao artista acadou
a méxima expresion e altura plastica. Como ilustrador, Castelao deixou unha
obra cuantiosa e heteroxénea. Laboriosa tarefa enumerar as stias abondosas
colaboraciéns graficas en El Barbero Municipal, El Ideal Gallego, El Sol, El Noroeste,
La Zarpa, Galicia, A Nosa Terra, El Liberal, El Parlamento, Faro de Vigo, El pueblo
Gallego... ou nos xornais da emigraciéon americana nos que colaborou arreo,
como o caso de La Voz de Galicia bonaerense. As stias colaboraciéon gréficas en
revistas foron tamén abondosas e percorreron as paxinas de La Ilustracién Espanola
y Americana, La Esfera, Suevia, Vida Gallega, Galicia Moza, El cuento semanal,
Mondariz, Mi tierra, El Gran Bufén, Nova Galiza, Galeuzca. .., por s6 citar as méis
sobresaintes. Lembremos asi mesmo os libros e albums propios que publicou en
vida, dende os dous libros de Cousas ata As cruces de pedra na Galiza (que foi
p6stumo), pasando por As cruces de pedra na Bretaiia, o Album Nés, Un ollo de vidro,
Cincoenta homes por deg reds, Galicia manrtir, Atila en Galicia e Milicianos. Recordar
tamén que ilustrou, xa para a cuberta, xa para o interior, unha gran cantidade de

libros de autores alleos, en Galicia e fora de Galicia; sendo as ilustraciéns que fixo
en Bos Aires para a Editorial Atlintida, na segunda metade dos anos corenta, as
tltimas que realizou; tratase de 10 libros de varios autores para a coleccién Billiken:
Oscar Wilde, don Juan Manuel, Joan Martorell, Plutarco, Leon Tolstoy, Hoffmann,
etc. Sabemos que foron Rafael Dieste e a sta dona Carmen Mufioz, que traballaban
ambos os dous nesa casa, quen lle suxeriron o nome de Castelao ao propietario e
director da editorial, Alfredo Vercelli. E xa que estamos aqui, non estd de mais
recordar que na editorial Atldntida Dieste fundou a coleccién Oro, de divulgacion,
que publicou a numerosos exiliados, entre eles Francisco Ayala, Marfa Zambrano,
Serrano Plaja, Sanchez Barbudo, e aos galegos Lorenzo Varela, Otero Espasandin
ou o propio Dieste.

Céltiga, Lar, Faro de Vigo, N6s, Real Academia Galega, Seminario de Estudos
Galegos, Editorial Pueyo, Ministerio de Propaganda, As Burgas..., por citar as que
me vefien 4 memoria, foron algunhas das editoriais e instituciéns que publicaron
libros ilustrados por Castelao.

Carteis, capas de libros, diagramacién de libros e revistas, simbolos corporativos,
cabeceiras de medios de comunicacidn, ex libris... O Castelao desefiador transitou
por todos os campos cofiecidos na stia época. Non é este o sitio nin 0 momento
para nos parar polo mitido en todas as variantes desta disciplina, citarei s6 algtns
exemplos do seu talento que a min me parecen mais relevantes. En cartelismo
gosto dos desefios promocionais que fixo da revista Céltiga (1922), Un ollo de vidro
(1922), o xornal Galicia (1922), o da Exposiciéon Castelao de 1924 e os dous que
fixo para o plebiscito do Estatuto en 1936, estes tltimos cunha estética realista de
grande efectividade. O mais salientable, en todos os aspectos, é o que serviu para
promocionar o xornal Galicia, no que debuxou un rostro con catro ollos, como
querendo transmitir a eficacia informativa do xornal (aqui hai sen dabida unha
influencia do cubismo, do que renegara o ano anterior en Parfs, como veremos mis
adiante). De feito, no seu Diario de 1921 debuxa un rostro con catro ollos despois
de visitar unha exposicion de arte ruso en Parfs, o dia 20 de xufio.

En canto 4s numerosas cubertas que realizou, a mais interesante dende o
aspecto grafico é a que fixo para a revista Nés, do n? 10 en adiante, entre 1922
e 1927, cunha ilustracién moi recargada na que vai cambiando algin elemento
central: as veces é unha 4rbore, outras un dolmen. Tratase dun desefio inspirado
nun dos mestres da grafica modernista, o bostoniano Will Bradley (1868-1962),
un referente do que Castelao xa botara man por esa época na cuberta do libro Os
catro cisnes brancos. Lenda celta, da editorial Céltiga, onde a ilustracién, e mesmo a
caligrafia do titulo, practicamente esta calcada dun debuxo do grafista americano.

En canto aos simbolos que fixo eu salientaria o que desefiou en 1923 para
o Seminario de Estudos Galegos, onde a tipografia discorre sobre dous circulos

234 © 2015 REAL ACADEMIA GALEGA. Boletin da Real Academia Galega, nim. 375, pp. 233-237
ISSN: 1576-8767



As lifas da conciencia. Castelao ilustrador e desefiador

concéntricos que xiran arredor dun céliz con cinco estrelas e unha pomba, e no que
incorpora con acerto a lenda “Deus scientia fratresque Gallaetiae”.

E non remato estas liflas sobre o Castelao desefiador sen mencionar a
tipografia que crea inspirdndose nas capitulares dos codices medievais, de caracter
elzeviriano, ao rematar as letras con serifs exipcios ou de trazo recto. Esta tipografia,
que utiliza en infinidade de titulos de portadas, simbolos, ex libris, cabeceiras...
puido converterse, de haber aqui en Galicia un mestre tipdgrafo, na tipografia seria
e profesional que, convenientemente implementada en maidsculas, mindsculas,
versaletas ou cursivas, terfa posto a Galicia no mapa do desefio tipogréfico. A
fermosa cabeceira do xornal Galicia é un exemplo de onde puido ter chegado.
Desgraciadamente esta tipograffa acabou nun estado de lamentable degradacion:
se a utilizdsemos para comunicar un evento serio e importante, automaticamente
ficarfa desacreditado.

Dito isto, feita esta breve relacién de lugares onde atopamos a siia sinatura,
direi que non gosto de enfocar as reflexién sobre Castelao nunha soa direccidn,
nunha soa disciplina, pois penso que as diversas facetas da sta obra plastica non
se sostefien independentemente. Por que? Pois por unha razén sinxela: Castelao
debuxa e desefia con atraso sobre os achados e progresos estéticos que aparecen
por Europa dende comezos do século XX, que someten a unha revisién profunda os
c6digos académicos imperantes e apostan por unha nova sociedade aberta, libre e
igualitaria que ansfan para o vello continente dende 0 mundo da arte, o desefio e a
arquitectura. Noutras palabras: a estética de Castelao destila o atraso e o illamento
propio dos artistas galegos da stia xeracion.

Unha vez exposto o anterior, engado que a obra debuxistica de Castelao é
absolutamente actual e perdurable. Por que ten esa transcendencia, ainda sendo
producida dende o illamento galego, se antes dixen que era unha obra que destilaba
atraso! Pois porque a obra plastica de Castelao non se pode abordar dende un
angulo s6, hai que abordala, como antes dixen, na sta totalidade. Explicome: toda
a producion pléstica de Castelao €, en palabras de Luis Seoane, “fundamentalmente
unha confesién das stas opiniéns con respecto a Galicia, os homes de Galicia, o
Estado Espafiol e o mundo”. En puridade toda a sta producién, fundamentalmente
a debuxistica, ven sendo un intento de explicar o mundo que o rodea, comunicar
as stas eivas, denunciar as stias inxustizas. Ven sendo, xa que logo, un apéndice da
stia auténtica paixon: a politica.

Pepe Nifiez Bida, amigo e correlixionario de Castelao, ao que chamaba “Cafioto”
dende que asi o alcumara nun xantar en Vigo en 1930, contaba a hoxe célebre
anécdota que é dabondo ilustrativa do sentimento politico que guiou sempre a
plastica de Castelao: nunha das exposiciéns dos debuxos que mais adiante formarfan
o0 dlbum Nés, achegbuselle a Castelao unha sefiora burguesa que lle espetou en fino

casteldn: “/Por que retrata un pafs tan arrepiante, tan miserable, sendo Galicia
un pafs tan fermoso?” e Castelao respondeulle: “Hai sefiora, e que eu non tefio
vocacién de estupefaciente”. Resposta tan contundente e transparente reflicte 4
perfeccion o espirito da plastica de Castelao e explica o estilo realista do que sempre
fixo gala, pois matinaba que os seus debuxos tifian que ser eficaces na denuncia do
atraso, a marxinacién e a miseria endémica de Galicia, tifian que comunicar o
mellor posible co pobo, e chegar a un nimero maior de xente. Isto explica por que
Castelao adopta e defende o realismo fronte a outra corrente estética.

Castelao identificou cunha claridade esmagante os problemas de Galicia, e
converteu eses problemas, os males do pobo, nos temas fundamentais dos seus
debuxos: o servilismo, o caciquismo, a miseria, a ignorancia, a emigracién, o
esquecemento das orixes, o atraso... A diferenza doutros artistas da sta época,
como € o caso, por pofier un exemplo notorio, de Fernando Alvarez de Sotomayor,
Castelao debuxa para denunciar, memorizar e divulgar os males, fronte a
Sotomayor, onde na sta pléstica eses males esmorecen. A stia obra esté vixente e
puido viaxar polo tempo e o espazo porque transmite honestamente os problemas
da época que lle tocou vivir, pofiendo as stias habilidades plasticas ao servizo dunha
causa nobre. A arte como vehiculo para descubrir a verdade, non para encubrila.
Aqui radica o talento do rianxeiro, non importa que a sta estética estea féra do
tempo ou que non soubese valorar os achados dos renovadores da stia época, que
el cofieceu de primeira man no percorrido que fixo polos museos e as salas de
exposicions europeas en 1921; nin importa o malestar que lle causaron as vangardas,
que deixou relatado no seu Diario de 1921, moitas delas case inimaxinables para nds,
como veremos de contado. Non importa que o seu estilo non estivera en sincronia
coa stia época, nin importa a repulsiéon que lle produce o cubismo, o dadafsmo ou
o construtivismo; as stias obras estdn repletas de temas particulares, locais, pero
deixan translucir o universal do espirito que as impregna. Se percorremos as follas
do seu Diario de 1921, en que pensionado pola Junta de Ampliacién de Estudios,
percorre nos meses de xaneiro a agosto Francia, Bélxica e Alemafia, decatarémonos
da stia mentalidade reaccionaria en temas estéticos. Escribe sobre Picasso: “Con
todo, eu penso que Picasso é un farsante... A min pareceume que Picasso é un home
de gosto refinado se se quer, pero que non sabe dibuxar... Eu tefio a Picasso nada
mais que por un “amateur” do arte”. E sobre Paul Klee di: “O meu rapaz fai debuxos
mellores. Eu non sei por que unha persoa maior ha pintar como pintan os nenos,
pois 0s que xa non somos nenos non podemos faguer rapazadas”. Ao remate da stia
estancia en Parfs escrebe: “Xa sei o0 que é o dadaismo. O dadafsmo non é nada; o
dadafsmo é faguer nada con nada i é peor que nada porque é parvo, e nun pobo onde
haxa un pouco de hixiene espritual os dadistas serdn mallados a paus”. Castelao, ao
remate do diario ldiase asi: “Eu tefio que confesar que sairei de eiqui tal como vin

e sen deprender nada”. Estas reflexiéns non fan mais que reafirmarnos no exposto:
cunha estética diacrénica que rexeita as novas tendencias da pldstica, unha obra
pode ser transcendente se incorpora o compromiso cos problemas do seu lugar e o
seu tempo co fin de facer xermolar nos espectadores o seu senso moral elemental.

Non nos detemos no moi cofiecido e amplamente estudado ascendente do
xenial debuxante e humorista noruegués Olaf Gulbransson na arte de Castelao, asf
como da revista muniquesa Simplicissimus, do que era un dos seus mais importantes
colaboradores. Mais o que si queremos é destacar os paralelismos que Castelao ten
noutros artistas da stia época. Vénme 4 memoria o caso da artista Kiithe Kollwitz
(1867-1945), figura destacada do realismo critico alemén, que fixo unha obra
grafica comprometida e ancorada en presupostos naturalistas e realistas, a pesar
de vivir e traballar no Berlin bulicioso axitado polos artistas que xiraban arredor
do expresionismo —penso maiormente en George Grosz e a stia obra de fortisimo
acento critico coas desigualdades sociais e o fascismo ascendente, pero con estética
vangardista. Kollwitz deixou unhas series grificas —todas anteriores a 1921 — que
s6 polo seu titulo sabemos que estdn en consonancia coas de Castelao: “A rebelion
dos tecedores”, “O levantamento”, “Guerra dos campesifios”, “A morte”. Os temas
destas obras son a explotacién do proletariado, a miseria, a fame, a dor, a morte.
Castelao cita a Kathe Kollwitz no seu Diario de 1921, o dia 20 de setembro, cando
estd en Munic, e escribe: “Despois (de ver a exposicion de artistas independentes)
safn a ver escaparates onde estan 4 venda cadros e gravados. Nunha casa que venden
gravados vin cousas boas e moi interesantes coma procedimento de gravado. Eran
litografias ¢ xeito de Steinlen' (cousas de dor e de miseria) de Kithe Kollwitz”.
Aqui remata a cita; Castelao non di nada méis dela, non obstante estou seguro de
que as litografias de Kollwitz lle quedaron no inconsciente e, dalgunha maneira,
inspiraron os seus albums da guerra, Galicia mdrtir, Atila en Galicia e Milicianos,
pois hai debuxos cunha temitica exacta, un mesmo espirito denunciador e unha
estética moi proxima.

Ramén Otero Pedrayo, deixou escrito no Prélogo do seu Ensaio histérico sobre
a cultura galega unha reflexién que me vén como anel ao dedo para rematar esta
intervencién: “Non hai cousas vellas nen novas, hai s cousas vivas e mortas, e
non as determina a idade senén o alento interior que as anima”. Verdadeiramente a
obra grafica de Castelao segue viva porque animou as stas lifias cun alento interior,
case me atreveria a dicir que inmortal.

1 Théophile Steinlen (1859-1923) foi un debuxante, gravador e pintor suizo, célebre polos seus carteis
publicitarios no Parfs de 1900 e as stias abondosas colaboraciéns graficas nas revista da época.

